
                                                                                          արձանագրային որոշման
ԾՐԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԺԱՄԱՆԱԿԱԿԻՑ ՏԵԽՆՈԼՈԳԻԱՆԵՐՈՎ ՄՇԱԿՎՈՂ ԻՆՏԵՆՍԻՎ ՊՏՂԱՏՈՒ ԱՅԳԻՆԵՐԻ ՀԻՄՆՄԱՆ ՀԱՄԱՐ ՊԵՏԱԿԱՆ ԱՋԱԿՑՈՒԹՅԱՆ
Ներկա վիճակը

1. Պտղաբուծությունը Հայաստանի Հանրապետության գյուղատնտեսության  հնագույն, բարձր արդյունավետություն ապահովող ճյուղերից է:
2. Երկրի տարածքի ուղղաձիգ  գոտիականությունը, հողակլիմայական պայմանների  բազմազանությունը  հնարավորություններ  են   տվել այստեղ  դարեր  շարունակ   մշակելու   ծիրանենին, դեղձենին, սալորենին, կեռասենին,   բալենին,   խնձորենին,  տանձենին,  սերկևիլենին,  ընկուզենին,  նշենին,   թզենին,  նռնենին   և  պտղատու  այլ   տեսակներ:  Դրանցից  առավել   լայն  տարածում   ու  ժողովրդատնտեսական   մեծ    նշանակություն  են ստացել  հայկական  ծիրանները   և  դեղձերը:
3. Հանրապետությունում  պտղատու  այգիների 70% գտնվում  է  ծովի   մակերևույթից     400-1000, 23-ը՝ 1000-1500, 4.5-ը՝ 1500-2000, իսկ 2.5-ը՝ 2000 մետր և ավելի  բարձրության  վրա: 
4. Գյուղատնտեսության ոլորտում իրականացված բարեփոխումներին նախորդող տա​րի​ներին հանրապետությունում սոցիալ-տնտեսական վիճակի վատթարացման պտղատու այգիների տարածությունները 45.4 հազ. հեկտարից (1991թ.) զգալիորեն նվազեցին  կազմելով 21.6 հազ. հեկտար (1998թ.), իսկ 2016 թվականին այն կազմել է` 40.5 հազ. հեկտար: Հայաստանի Հանրապետությունում պտղաբուծության զարգացման միտումները 1990 – 2016 թվականներին ներկայացվում  է N 1 աղյուսակում և N 1,  N 2, N 3 գծապատկերներում:

Աղյուսակ N 1

Հայաստանի Հանրապետությունում պտղաբուծության զարգացման միտումները 

1990 – 2016 թվականներին
	Տարեթիվը  
	Տարածությունը      հազ.հա
	Համախառն բերքը

հազ. տոննա
	Բերքատ-վությունը      ց/հա

	
	ընդամենը
	այդ թվում բերքատու հասակի
	ընդամենը
	այդ թվում՝ բերքատու տարածքից
	

	1990
	50.2
	36.4
	155.5
	154.9
	42.6

	1991
	45.4
	35.1
	166.7
	164.3
	46.8

	1992
	33.1
	28.9
	133.2
	132.9
	46.1

	1993
	31.8
	29.0
	49.1
	48.9
	16.8

	1994
	35.5
	34.3
	127.5
	126.6
	36.9

	1995
	34.4
	33.6
	146.1
	145.8
	43.3

	1996
	34.1
	32.8
	158.2
	156.3
	47.7

	1997
	24.9
	23.8
	108.8
	108.2
	45.1

	1998
	21.6
	20.7
	126.7
	125.4
	60.5

	1999
	22.5
	21.6
	88.1
	87.4
	40.4

	2000
	22.8
	21.7
	128.5
	127.6
	58.8

	2001
	22.7
	21.3
	102.3
	101.9
	47.6

	2002
	22.9
	20.7
	82.6
	82.3
	39.7

	2003
	25.7
	21.3
	103.1
	102.7
	48.1

	2004
	34.7
	28.8
	113.7
	112.8
	39.1

	2005
	34.9
	29.8
	315.6
	312.7
	104.9

	2006
	35.4
	30.2
	286.0
	283.4
	93.9

	2007
	38.0
	32.4
	260.2
	258.4
	79.7

	2008
	36.7
	31.1
	317.8
	315.8
	101.2

	2009
	36.9
	31.7
	332.1
	331.0
	104.4

	2010
	37.7
	32.4
	128.5
	127.0
	39.2

	2011
	37.1
	32.4
	239.4
	238.4
	73.5

	2012
	39.3
	34.1
	331.7
	330.9
	97.0

	2013
	40.2
	35.5
	338.1
	337.5
	95.0

	2014
	40.1
	36.0
	291.0
	290.8
	80.8

	2015
	40.5
	36.7
	386.5
	384.1
	104.7

	2016
	40.5
	36.6
	242.6
	241.9
	66.1


N 1 գծապատկեր 

Պտղատու այգիների տարածքը

N 2 գծապատկեր 

N 3 գծապատկեր 

5. Պտղատու այգիների տարածքները 2016 թվականին 2006 թվականի համեմատությամբ ավելացել են 5.6 հազար հեկտարով կամ 16 %-ով, իսկ միջին բերքատվությունը 2015 թվականին (2016 թվականը անբարենպաստ տարի էր) 2006 թվականի համեմատ ավելացել է 11.5 %-ով: Այգիների բերքատվությունը բարձրացել է ի հաշիվ վերջին 15 տարիներին հիմնված այգիների լիարժեքության, սորտային կազմի բարելավման և նոր այգիներում իրականացվող լիարժեք ագրոտեխնիկական միջոցառումների:    
6. Հողի սեփականաշնորհման հետևանքով հանրապետությունում պտղատու այգիների զանգվածային տարածությունները մասնատվեցին: Հայաստանի Հանրապետության ազգային վիճակագրական ծառայության «Հայաստանի Հանրապետության 2014 թվականի գյուղատնտեսական համատարած հաշվառման հիմնական արդյունքները» հրապարակման (2016 թվական) համաձայն պտղաբուծությամբ  զբաղվում  են  հանրապետության 10  մարզերի  33169 տնտեսավարողներ: Պտղատու այգիների մեկ տնտեսության բաժինը տատանվում է 0.1 հեկտարից մինչև 200 հեկտար, սակայն հիմնականում՝ 0.2-0.49 հեկտար է (12972 տնտեսվարող կամ 39.1%), 5 և ավելի հեկտար այգիներ ունեցող տնտեսավարողների թիվը շուրջ 119 է: Այգետարածքների մասնատվածության պատճառով դժվարանում է մշակության աշխատանքների մեքենայացումը: Աշխատանքները հիմնականում կատարվում են ձեռքով, որի հետևանքով մեծանում է այգիների մշակության աշխատատարությունը, բարձրանում արտադրանքի ինքնարժեքը, նվազում ճյուղի շահութաբերությունը: Պտղաբուծությամբ զբաղվող գյուղացիական տնտեսությունների մեծ մասն իրենց փոքր չափերի ու արտադրանքի իրացման դժվարությունների հետևանքով վերածվել են բնամթերային տնտեսություների, որտեղ անհնարին է կազմակերպել արդյունավետ ապրանքային արտադրություն: Արդյունքում արտադրանքի ինքնարժեքը ստացվում է բարձր և անմրցունակ: Նման  պայմաններում  լուրջ  խնդիրներ  են  առաջանում  զանազան տեսակների պտուղների իրացման, վերամշակող ձեռնարկությունների հզորությունների օգտագործման, մարքեթինգային գործունեության բավարար կազմակերպման և վերամշակվողների կողմից հումքի գնման հարցերում: 
7. Պտղատու այգետարածքների կրճատման և ճյուղում տեղի ունեցած անկումային    գործընթացների   հետևանքով   խաթարվեց նաև  պտղատնկարանային  համակարգը: 
8. Հանրապետությունում արտադրվող տնկիները հաճախ չեն համապատասխանում այգեհիմնում կատարող տնտեսավարողների պահանջներին:
9. Այգու հիմնման համար կատարվող ծախսերն էականորեն կախված են այգու համար նախատեսված տարածքից, ընտրված պտղատեսակից, սորտից, տնկման սխեմայից և բազմաթիվ այլ գործոններից:

10. Ժամանակակից 1 հա ինտենսիվ այգու հիմնման համար կատարվող ծախսերը, ըստ հիմնական պտղատեսակների ներկայացված են N 2, 3, 4 աղյուսակներում, իսկ կառուցվածքը N 4 գծապատկերում՝
N 4 գծապատկեր

11. Չնայած վերջին տարիներին ավելացել են ինտենսիվ նորագույն տեխնոլոգիաների կիրառմամբ պտղատու և հատապտղատու այգիների տարածությունները (օպերատիվ տվյալներով, 2014 թվականին դրանք կազմում էին այգիների ընդհանուր տարածքի շուրջ 1.5 %-ը, իսկ 2016 թվականին` շուրջ 4 %), անհարժեշտություն է առաջացել խթանել՝ մասիվ 5 և ավելի հեկտար, այգետնկումներ կատարող տնտեսավարողներին, հաշվի առնելով այգեհիմնման և մինչև լրիվ բերքատվության մեջ մտնելը դրանց վրա կատարվող ներդրումների խոշոր չափերը:
12. 5 հեկտար ինտենսիվ պտղատու այգու խնամքի համար յուրաքանչյուր տարի ներդրումները կազմում են շուրջ 1.2 մլն դրամ:

Հանրապետությունում պտղաբուծության զարգացմումն խոչընդոտող որոշ գործոնները և դրանց հաղթահարմանն ուղղված որոշ միջոցառումները
13. Հանրապետությունում պտղաբուծության զարգացմումը խոչընդոտող գործոններից են.
1) պտղատու այգիներում մշակության ագրոտեխնիկական պահանջների ոչ լիարժեք ապահո​վումը.

2) պտղատու այգիների մշակության ինտենսիվացման դեռևս ցածր մակարդակը.

3) պտղի արտադրությունից մինչև սպառումն արտադրանքի ազատ շարժին նպաստող կառույցների (գնող-իրացնող գործառույթ ունեցող կանոնակարգված կառույցներ, գյուղատնտեսական մթերքների իրացման կոոպերատիվներ, մեծա​ծախ շուկաներ, պահեստային և սառնարանային կարողություններ) բացակա​յությունը և գործողների անկատարությունը.

4) պտուղ արտադրողների և վերամշակող ու արտահանող ընկերությունների միջև փոխշահավետ, երկա​րատև պայմանագրային ​հարաբերությունների ձևավորման դանդաղ ընթացքը.

5) խորհրդատվական, տեղեկատվական, ինչ​պես նաև ներքին և արտաքին շուկաների մարքեթինգային ուսումնասիրու​թյուն​ներ իրակա​նացնող կառույցների անկատարությունը.

6) փոխադրման բարձր ծախսերը, միջազգային չափանիշներին ոչ լիարժեք համա​պատաս​խա​նությունը, մասնավորապես որակի և անվտանգության վերահսկման համակար​գերի բացակայությունը. 
7) պտղաբուծության զարգացման պետական աջակցության մեխանիզմների բացակայությունը:

14. Նոր այգետնկումների համար գյուղատնտեսությունում տնտե​սա​վարողների ֆինանսական միջոցների սղությունը և փոխառու (վարկային) միջոց​ների մատչելիության ցածր մակար​դակը. խոչընդոտի հաղթահարմանն ուղղված կարևորագույն միջոցառումներից են.

1) ինտենսիվ նոր տեխնոլոգիաներով այգեհիմնումների համար պետական աջակցություն ցուցաբերումը.
2) նոր ինտենսիվ տեխնոլոգիաներով այգիների հիմնման նպատակով սուբսիդավորված տոկոսադրույքներով, երկարաժամկետ, տարաժամկետ վճարման պայմանով (մինչև այգու լրիվ բերքատվության մեջ մտնելը) նպատակային վարկերի տրամադրումը:
Ծրագրի նպատակը 

15. Ծրագրի նպատակն է՝ հանրապետությունում տեղական արտադրանքի խթանումը, պտղաբուծության զարգացման ապահովումը, հնդավոր պտղատեսակների ներմուծման ծավալների նվազեցումը: 
16. Ծրագրի նպատակի իրականացման համար նախատեսվում է ժամանակակից տեխնոլոգիաներով հագեցած, ինտենսիվ, մասիվ 5-ից 10 հեկտար այգետնկումներ կատարող տնտեսավարողներին սուբսիդիայի տրամադրում: 
17. Ազգային վիճակագրական ծառայության «Հայաստանի Հանրապետության 2014 թվականի գյուղատնտեսական համատարած հաշվառման հիմնական արդյունքները» 2016 թվականի հրապարակման համաձայն պտղաբուծությամբ զբաղվող 33169 տնտեսավարողներից 5 և ավելի հեկտար այգիներ ունեցող տնտեսավարողների թիվը շուրջ 119 է, որից 72-ը՝ 5.0-9.99 հեկտար: Դիտարկումները ցույց են տվել, որ ինտենսիվ պտղատու այգիների  մշակությունն արդյունավետ է նվազագույնը 5 հեկտարի դեպքում, որն էլ հիմք է ընդունվել ծրագիրը կազմելիս: 

Սուբսիդավորման մեխանիզմը և հսկողությունը
18. Ինտենսիվ, նոր տեխնոլոգիաներով պտղատու այգիների հիմնումը խրախուսելու նպատակով կսուբսիդավորվի տնկանյութի արժեքի 50 %-ը: 
19.  Սուբսիդիա կտրամադրվի ֆիզիկական և իրավաբանական անձանց, անհատ ձեռնարկատերերին (այսուհետ՝ շահառու) մասիվ 5 –ից 10 հեկտար ինտենսիվ այգու հիմնման դեպքում:
20. ՀՀ գյուղատնտեսության նախարարությունը (այսուհետ՝ նախարարություն) Ծրագրի իրականացման ժամկետների և տնկանյութի հսկիչ գների մասին հանրությանն իրազեկում է նախարարության մարզային գյուղատնտեսության աջակցության կենտրոնների խորհրդատուների և http://www.minagro.am/ կայքում հայտարարություն տեղադրելու միջոցով:

21. Ծրագրի շահառուների հողի տարածքի համապատասխանության գնահատման, եզրակացության տրամադրման և այգում հետագա դիտարկումներ կատարելու նպատակով  ստեղծվում է  մասնագիտական խումբ: Մասնագիտական խմբի (այսուհետ՝ խումբ) կազմը և աշխատակարգը հաստատում է Հայաստանի Հանրապետության գյուղատնտեսության նախարարը: 
22. Շահառուն նախարարություն է ներկայացնում հայտ, որում նշում է անունը, ազգանունը, կոնտակտային տվյալները, նախատեսվող այգու տարածքը, գտնվելու վայրը,  ոռոգման ջրի առկայությունը, հայտին կից տրամադրվում է հողի սեփականության վկայականի պատճեն, իրավասու ծառայության կողմից իրականացված ագրոքիմիական գնահատման արդյունքները, որում ներկայացվում է՝ հողի թեքությունը, կողմնադրությունը, հողում աղերի պարունակությունը, հողի ռեակցիան, հզորությունը, մեխանիկական կազմը, հողում սննդատարրերի պարունակությունը, գրունտային ջրերի մակարդակը, տեղեկատվություն տարածքի կլիմայական պայմանների վերաբերյալ (օդի առավելագույն և նվազագույն ջերմաստիճանը, քամիների ուղղությունը, ցրտահարությունների և կարկուտների հաճախականությունը):
23. Հայտը ստանալուց հետո խումբը 15 - օրյա ժամկետում ուսումնասիրում է հայտին կից ներկայացված փաստաթղթերն ու նշված տարածքը: Խմբի կողմից նախարարությանը  տրամադրվում է հիմնավորված եզրակացություն տարածքի այգետնկման համար համապատասխանության  կամ անհամապատասխանության) վերաբերյալ, որը 3 աշխատանքային օրվա ընթացքում պատշաճ ձևով այն տրամադրվում է շահառուին։
24. Դրական եզրակացության դեպքում՝ 5 աշխատանքային օրվա ընթացքում նախարարության և շահառուի միջև կնքվում է «Սուբսիդիայի տրամադրման մասին» պայմանագիր, որում նշվում է տրամադրվող սուբսիդիայի չափը, հիմք ընդունելով տնկանյութի հսկիչ գները։

25. Պայմանագրին համապատասխան սուբսիդիան տրամադրվում է մինչև ընթացիք տարվա նոյեմբերի 1-ը այգետնկման աշխատանքների ավարտի վերաբերյալ խմբի եզրակացության հիման վրա: 

26. 2018 թվականին շուրջ 100 հեկտար (30-ական հեկտար ծիրանենու ու կեռասենու, 40 հեկտար խնձորենու) այգետնկումների համար կհատկացվի 376250.0 հազ. դրամ սուբսիդիա: 

Ակնկալվող արդյունքը.

27. Տնկանյութի արժեքի սուբսիդավորումը կխթանի նոր ինտենսիվ այգիների հիմնման գործընթացը, կավելանան պտղատու այգետարածքները և հին ցածր բերքատու այգիներին կփոխարինեն բարձր բերքատու, թարմ սպառող (արտահանող) և վերամշակող ընկերությունների պահանջներին համապատասխանող սորտերի այգիները: Համայնքներում կստեղծվեն լրացուցիչ աշխատատեղեր:    
28. 5 հա բերքատու ինտենսիվ այգուց հիմնման 5-րդ տարվանից սկսված տարեկան կստացվի 59.0-109.0 մլն դրամ զուտ շահույթ (N 5 աղյուսակ):
1

